
Honekin bete da egoiliar guztiak txertatzeko helburua eta falta diren

langileak ospitalean jasoko dute

Urtarrilaren 7an iritsi zen Beasainera Covid 19aren aurkako txertoa

jartzeko unea eta gaur bigarren dosia jarri zaie  Arangoiti adinekoen

egoitzako erabiltzaile eta langileei. Goizeko hamarretan hasi dira

txertoa jartzen eta 65 aiton-amonei eta 41 langileei jarri zaie. Hiru

langileen kasuan ezik bigarren dosia izan da gehienentzat. 

Honela bada, Arangoitiko egoiliar guztiek jarri dute Covid-19aren

aurkako txertoa. Dena den segurtasun eta antolaketa neurriak

jarraituz, falta diren langileei Zumarragako ospitalean jarriko zaie

txertoa. 

Adinekoak eta zaintzaileak lehenak

Agintarientzat, Arangoiti adineko pertsonen egoitza birusaren

eraginetik salbu mantentzearren egin diren ahaleginak lehentasuna izan

dira pandemia hasi zenetik. Beasainen birusak gogorren kolpatu

dituenak osasunez ahul zeuden Arangoitiko adineko egoiliarrak izan

dira. Hori horrela, gaitzaren eraginetik babesteko premiaren ondorioa

da txertaketa eta eginkizun horretan jarri da begia. Une honetan

Beasaingo Arangoiti egoitzan ez dago kutsaturik.   

